
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৯৪
বেল্লিক রামায়ণ।







“এই যে দেখিছ ব্যক্তি অতি মহাজন।

নাহিক পৃথিবী মাঝে এমন সুজন॥

বনমাঝে জল বিনা গিয়াছিনু প্রায়।

ইনি যদি দয়া নাহি করিতেন হায়॥

এমন দয়ালু ব্যক্তি পাই কি না পাই।

আমার সমান এঁরে দেখিবে সবাই॥

ছিল অতি বড় লােক জনক ইঁহার।

সময়ে পরিবর্ত্তন হ’ল অবস্থার॥

চিরদিন কাহারও না যায় সমান।

কিবা রাজা কিবা প্রজা কি মূর্খ ধীমান্॥

সবাই অদৃষ্টবশে ওঠে কভু পড়ে।

চিরদিন সমভাব নহে কোন কালে॥

সৎকুলে জন্মফলে সৎ কিন্তু সবে।

অসৎকুলজ শুধু রয় অসৎ স্বভাবে॥

শুধু ধন হলে, মন হয় না ত ভাল।

কাল মন সমভাবে রয়ে যায় কাল॥

ঘরােয়ানা ঘরে জন্ম করিয়ে গ্রহণ।

গরীব হয়েও দেখ, এঁর আচরণ॥

এত বলি সমুদয় বৃত্তান্ত ভূপতি।

একে একে সবাকারে করে অবগতি॥

শুনিয়ে সবাই তুষ্ট উপরে তাঁহার।

বিশেষতঃ রাজ-আজ্ঞা নহে অন্যথার॥

		 এই পাতা শেষ সম্পাদিত হয়েছে ০২:৪৫টার সময়, ১৩ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

